

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի  N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Իրավական ակտի ընդունման անհրաժեշտությունը. 
	
      Սույն որոշման նախագծի ընդունումը պայմանավորված է «Մատչելի բնակարան՝ երիտասարդ ընտանիքներին» պետական նպատակային ծրագրի իրականացման անհրաժեշտությամբ:

2. Ընթացիկ իրավիճակը և խնդիրները.

«Մատչելի բնակարան՝ երիտասարդ ընտանիքներին» պետական նպատակային ծրագիրն իրականացվում է 2010 թվականից: Ծրագիրն իրականացվում է «Բնակարան երիտասարդներին» ՎՎԿ ՓԲԸ-ի (այսուհետ՝ Կազմակերպություն) կողմից՝ առևտրային բանկերի միջոցով: 
«1115. Երիտասարդության ծրագիր» ծրագրի «12001. Աջակցություն երիտասարդ ընտանիքներին» միջոցառմանը Հայաստանի Հանրապետության 2025 թվականի պետական բյուջեով հատկացվել է 2,149,200,000 դրամ: 
Համաձայն 2025 թվականի պետական բյուջեի` վերոնյալ գումարով նախատեսվում էր սուբսիդավորել թվով 7648 վարկառու ընտանիքների, որից 2010 թվականից սկսված և շարունակվող վարկառուները՝ 6874, իսկ նոր սուբսիդավորվող վարկառուները՝ 774:
Համաձայն կից ներկայացվող հաշվարկի՝ 2025 թվականին փաստացի սուբսիդավորումը իրականացվել է հետևյալ կերպ՝
Հունվար-նոյեմբեր ամիսների համար նախորդ տարիներին վերաֆինանսավորվելիք թվով 5901 վարկերի համար փաստացի գումարները կազմել է 1,715,656,981.7 դրամ, իսկ թվով 631 նոր սուբսիդիաների վերաֆինանսավորվելիք վարկերի համար՝ 366,400,200.6 դրամ:
Հաշվարկ է կատարվել նաև դեկտեմբեր ամսվա համար պահանջվող գումարի մասով, համաձայն որի՝ նախորդ տարիներին վերաֆինանսավորվելիք կանխատեսվող թվով 515 վարկերի համար փաստացի անհրաժեշտ է 138,734,653.3 դրամ, իսկ թվով 59 նոր սուբսիդիաների վերաֆինանսավորվելիք վարկերի համար՝ 34,000,000 դրամ: Ընդ որում վերաֆինանսավորվել են նաև առաջնային շուկայից օգտված ևս 72 վարկառու, որոնց վարկ չի սուբսիդավորվում, բայց վերջիններս ներառված են արդյունքային ցուցանիշների մեջ:
Միևնույն ժամանակ 2025 թվականի պլանավորման ընթացքում հաշվարկված չեն եղել 2024 թվականի չորրորդ եռամսյակի արդյունքային ցուցանիշները, քանի որ 2025 թվականի բյուջետային հայտի ներկայացման ժամանակ 2024 թվականի փաստացի առդյունքային ցուցանիշները դեռ հայտնի չէին:
[bookmark: _GoBack]Հաշվի առնելով վերոգրյալը՝ 2024 թվականի չորրորդ եռամսյակում և 2025 թվականների ընթացքում մարվել են թվով 463 վարկ:
Կազմակերպության կողմից ներկայացված փաստացի հաշվարկի համաձայն (հաշվարկը կցվում է) մինչև 2025 թվականի տարեվերջ ծրագրի շարունակականությունն ապահովելու համար անհրաժեշտ է  ՀՀ կրթության, գիտության, մշակույթի և սպորտի նախարարության «1115. Երիտասարդության ծրագիր» ծրագրի «12001. Աջակցություն երիտասարդ ընտանիքներին» միջոցառման գումարն ավելացնել 106,000.0 հազար դրամով:

3․ Կարգավորման նպատակը և բնույթը.

Պահանջվող լրացուցիչ ֆինանսավորումը ուղղվելու է «Մատչելի բնակարան՝ երիտասարդ ընտանիքներին» պետական նպատակային ծրագրի իրականացմանը:
  
       4․ Նախագծի մշակման գործընթացում ներգրավված ինստիտուտները և անձինք. 

Իրավական ակտի նախագիծը մշակել են Հայաստանի Հանրապետության կրթության, գիտության, մշակույթի և սպորտի նախարարության մասնագետները: 


5․ Իրավական ակտի կիրարկման դեպքում ակնկալվող արդյունքը.

2025 թվականի պետական բյուջեից ՀՀ կրթության, գիտության, մշակույթի և սպորտի նախարարությանը հատկացված գումարի ավելացման դեպքում, ըստ Կազմակերպության կողմից ներկայացվող կանխատեսումների, նախորդ տարիներից և նոր սուբսիդավորվող մոտ 7589 ընտանիք (առանց առաջնային շուկայից օգտվող շահառուների) հնարավորություն կունենա շարունակելու օգտվել «Մատչելի բնակարան՝ երիտասարդ ընտանիքներին» պետական նպատակային ծրագրի շրջանակներում պետության կողմից ստացվող սուբսիդավորման հնարավորությունից:
Արդյունքում հնարավոր կլինի ապահովել 2025 թվականի «12001. Աջակցություն երիտասարդ ընտանիքներին» միջոցառման ոչ ֆինանսական ցուցանիշով սահմանված  թվով 690 նոր սուբսիդավորվող ընտանիքների, ինչպես նաև առաջնային շուկայից և ավելի  շահավետ պայմաններից օգտվող մոտ 72  շահառուների սուբսիդավորումը: 
Քանի որ արդեն իսկ հայտնի են հունվար-նոյեմբեր ամիսների շահառուների թվաքանակները և գումարը, կանխատեսում է արվել միայն դեկտեմբեր ամսվա համար:
Համաձայն վերոգրյալի փոփոխություններ են կատարվել նաև միջոցառման ոչ ֆինանսական ցուցանիշներում:

6․ Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.

«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ կատարելու և  Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեներում եկամուտների և ծախսերի ավելացում կամ նվազեցում չի առաջանում, իսկ ՀՀ կրթության, գիտության, մշակույթի և սպորտի նախարարության բյուջեում ծախսերն ավելանում են 106 000.0 հազար դրամով։

7․ Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
  
  8․ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ».

Որոշման նախագիծը մշակվել է՝ հիմք ընդունելով ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի ՀՀ կրթության, գիտության, մշակույթի և սպորտի նախարարության «Երիտասարդություն» բաժնի 54.1 «Երիտասարդ ընտանիքին՝ մատչելի բնակարան» պետական նպատակային ծրագրի իրականացում» կետը:

9․ Այլ տեղեկություններ.

Չկան:





